
Hendaiako Aberri Eguna ukan dugu
elkarrizketaren abiapuntu Peio Clave-
rie-rekin: �Lehen aldiz ene bizitzan
ez dut parte hartu. Iparraldeak ez du
lekurik ukan. Ez dut Aberri Eguna
errefusatu nahi, baina bere antolaketa
ez dut egoki atzeman�.

Ezkerreko izaera aldarrikatu ohi duzu.
Nola ikusten duzu ezkerra Frantzian? 

Frantziako ezkerrak legitimitatea eta
sinesgarritasuna galdu ditu boterearen
konkistan ari delako. Konparazione,
Miarritzen, gure taldeak sostengu han-
dia ukan du PSk ezkertiarren konfian-
tza galdu duelako. Gure zerrendan
auzo lanetan aritutako miarriztarrak
daude, eta oro har, hiriko gizarte lane-

«Miarritzerako gure proiektua 
ezker alternatiba eraikitzea da»

tan engaiatuak. Ezkerrak ez du eremu
hau aski landu. Ezkerreko abertzaleok
irabazteko esparru zabala daukagu
oraino ere, ezker frantsesak beregana-
tzen ez dituen bozak eskura ditzakegu.

Duela hamasei urte sartu zinen Miarri-
tzeko Udalean. Hautetsi zara berriz. Egi-
guzu zure ibilbidearen bilan gisako bat. 
1989an, lehen aldikoz, abertzaleok
Miarritze Bestelakoa taldea antolatu
genuen, bi hautetsi erdietsi genituen.
Krisia izan zen Herriko Etxean aurre-
kontuak ez zirelako onartu eta gober-
namendua blokeatu zen. Bozak izan
ziren berriz ere, eta Didier Borotrak
�zentristek, abertzaleek, berdeek eta
ezkerrak osatutako zerrendak� Ber-
nard Marie eskuindarra garaitu zuen.
Abertzaleok bigarren itzulian sartu
ginen Borotraren zerrendan hala ere.
Hamar urtez hautetsi izan nintzen.
2000 urtean, aldiz, Borotrak bere
burua ahul sentitu zuen eta Max Bris-
son (eskuindarra) bere zerrendan sar-
tuz RPR alderdia hautsi zuen. UMP eta
Jean-Benoit Saint-Cricq egungo hauta-
gaia neutralizatu zituen nolabait.

2000n ordea, zuk ez zenuen parte
hartu abertzaleen taldean.    
Hori da. Ez naiz eskuinarekin gober-
natzeko ados, eskuinaren baloreak ez
baitira nireak. Abertzale mugimendua-
rentzat urrats hura huts politiko iruditu
zitzaidan, oso kaltegarria. Miarritze
Bestelakoa utzi nuen, baina bere aurka
jo gabe. Orduan plazaratu ziren Jakes
Abeberri eta bion arteko desberdinta-
sunak. Abeberrik �abertzaleok erakutsi
behar dugu kapable garela gobernatze-
ko� erran ohi du. Nik, aldiz, �ezker
ikuspegitik ezin dela zernahi onartu�
diot, bide horrek kostu bat duela.
Azken urtetan arlo sozialean aritu naiz.

Miarritze, 1956. Errienta edo maisua da Bidarteko eskola publikoan. ABko kidea. Herri
Taldeak, EMAn eta Miarritzeko Abertzale Taldean (MAT) aritu zen behiala. Miarritze

Bestelakoa taldean aritu zen hamar urtez Herriko Etxean. Azken legealdian kanpo geratu zen
eta berriz ere hautetsi da Elkartu-Biarritz Citoyen Solidaire ezkerreko zerrendaren izenean.

Ezkerreko eta abertzaletzat du bere burua. Ez erdi eta erdi, nahasia baizik.

Mikel Asurmendi
Argazkiak: Gaizka Iroz

Peio
Claverie



P e i o  C l a v e r i e- T E R M O M E T R O A --  T E R M O M E T R O A -

ARGIA 

40

2
0

0
8

ko
 a

pi
ri
la

re
n 

6
a

�Abertzaleok koherentzia
atxiki behar dugu, baina
inkoherentziak �onartzen�

eta haiekin bizitzen ere
ikasi behar dugu�.

Luzera begirako
estrategia, beraz. 
Bai. Kanpainan argi
erran nuen, gure tal-
dearen hastapena
baino ez zela. Batzuk
harritu ziren. Alabai-
na, boz emaileek
gure lana saritu dute.
Bozen %14rekin ere-
mua zabaldu dugu.
Gure asmoa orain
ezkerreko indarrekin
harremanak lantzea
da. Borotrak ez du
funtsean gure oposi-
zioa ukanen, bere
taldean du zinezko
oposizioa. Bere
azken legealdia da
eta Brisson (UMP)
eta bere alderdikideak laster hasiko
dira elkarren aurka. Bere taldeko
abertzaleek berriz, ez dute gatzik ez
piperrik eta ondokoek irentsiak iza-
nen dira.

Zuk zeuk zer Miarritze nahi duzu? 
Miarritzeko soziologia eskuindarra da,
goi-mailako turismoarentzako eginda-
ko hiria. Maleruski, turismo hau inter-
nazionala bilakatu da, turista ez da
Frantziatik heldu soilik. Horren aurka

ere egiteko sartu ginen udalean. Azken
hogei urteetan udala zentro-ezkerrera
ekarrarazi dugu. Arlo soziala gehiago
landu beharra zen eta pixkanaka zer-
bait egin dugu, Borotraren politika
aldarazi genuen pixka bat. Eskuin-
eskuineko politikak zailtasunak ukan
ditu Miarritzen. Azken legealdian
ordea, eskuina sartu zen gobernuan
(Max Brisson) eta politika bere aldera
eraman du. Hau da, auzoetako arazoak
ez dira landu behar bezain bat. Boro-
trak kolore askotako jendeak batu ditu,
baina finean eskuineko politika ekono-
mikoa azkartu da.

Eta berriz ere itzuli zara udal politikara.
Anartean kalapitak ukan ditugu gure
artean. Iragan uztailean, Abeberriren
taldekideek �berak ez zuen jakin, eri
baitzen� berekin itzultzea galdatu zida-
ten. Nik hiru baldintza ezarri nituen.
Bat: lehen itzulian geure zerrenda eta
egitaraua ukaitea. Bi: taldea gaztetzea.
Hiru: gure lanaren ardatz nagusia eta
argi gorria garapen iraunkorra izatea.
Urria heldu zen, Abeberri sendatu zen
eta Peio ez zela abertzaleen zerrendan
izanen erabaki zuten.

Herriko Etxean zaude berriz ere. 
Azaroan Abeberriren taldeak baldintza
horiek ez zituela eztabaidatu ere nahi
ikusirik, neure zerrenda muntatzen hasi
nintzen, ezkerreko markarekin betiere.
Nire proiektu politikoan ezkerraren
ezaugarriak funtsezkoak dira betidanik.
Ezkerreko jendeak irabazi behar ditugu
horretarako. Nahiz ni abertzalea izan,
pertsona horiek onartu dute nirekin
batean aritzea. Ez da irabazi pertsonala,
gizarte eredu bat ezkerretik irabaztea
baizik, euskal eta frantses ezkerra lotu-
ko dituena. Mitterranden garaitik ezke-
rreko abertzaleok ez gara frantses
ezkertiarrekin mintzatu.

Bozen %14,6 eskuratu du zeuen tal-
deak, bi hautetsi zarete. Nola ikusten
duzu legealdia?
Zaila da oposizio lana egitea gure
udal sistemarengatik, banaketa ez da
batere justua. Borotraren zerrendak
5.000 bozekin hogeita bederatzi hau-
tetsi ditu eta oposizioak �eskuinak,
PSk eta guk� 7.000 bozekin hamar
hautetsi ditugu. Beraz...

Zuek 1.700 boz bildu dituzue alta, ia
PSk adina boz eta hautetsi kopuru
bera. 
Inkestek bozen %6-7 ematen ziguten
eta bikoiztu ditugu. PSko zerrendari
kosk handia egin diogu. Alta, gure
helburua ez da PSko zerrendari aurre
egitea, baizik hemendik sei urtera,
Borotrak kargua utzi ondoren, zinez-
ko oposizioa eraikitzea, udal alterna-
tiba izatea ezkerretik. Michele Alliot-
Marik [egungo Barne ministroa]
UMPren itzulera azkarra antola leza-
ke, bere aita Bernard Mariek galdu
zuen auzapezgoa berreskuratzeko.
Horri aitzi egiteko abertzaleen, ber-
deen eta ezkertiarren arteko aukera
antolatu nahi dut.

�Udalbiltza arma izugarria
zen, gure herriko etxeetan 

�arma atomikoa� zen�

Zein rol jokatzen du Miarritzek BAMen?
Ez du rolik jokatzen ez delako garape-
nerako proiektu sendorik. Baiona-
Angelu-Miarritzeko (BAM) auzapezak
zentro-eskuinekoak dira. Pastiza haien
artean banatu dute beti. Horregatik
Angelun PSko Jean Espilondo auzape-
za izatea ongi hartu dut. Ezkerrekoa
izaki saiatu beharko da hegemonia hori
hausten. Badakit Espilondo ez dela
abertzaleon laguna, ez duela guregana-
ko sinpatiarik erakutsi, baina eboluzio-
natu dezake. Nik ikusi nahi dut zein rol
jokatuko duen Baiona eta Miarritzeko
auzapezen artean, alternatibarik ote
duen erakutsi beharko du bederen.

Alabaina, PS eta ezkerra oro har eskui-
na bezain jakobinista da.   
Bai, baina, abertzaleok proiektu
onak landu eta eskaini ditugun
herrietan ezkerraren eremua hartu
dugu. Frantses ezkerra horretaz
ohartu da, gu garela haien lehen are-
rioa. Guk ezkerreko proiektu ego-
kiak lantzen baditugu haien bozak
bilduko ditugu eta horrek lagunduko
digu bidea egiten.

Zer iritzi duzu EHBaik kantonamendue-
tan erdietsi dituen emaitzez?  
Emaitzak ez dira hain onak, betiko
mailan gaude: puntu bat gorabehera,



tu argia eta bateratua finkatzeko.
Bide horretan inkoherentziak iza-
nen dira eta kontraesanak, bistan
da, baina politika hala da. Abertza-
leok koherentzia atxiki behar
dugu, baina inkoherentziak �onar-
tzen� eta haiekin bizitzen ere ikasi
behar dugu.

Hein honetara helduta, galdera
da, zer egin? 
Bai. Hasteko diskurtsoa bateratu
behar dugu. Barnealdeko abertza-
leen diskurtsoak ez du balio kos-
taldean. Eraikuntza nazionalak ez
du Iparraldean lehentasunik, gure
lehentasuna ezkerreko proiektu
aurrerazalea eraikitzea da: etxebi-
zitza, garapen iraunkorra, garraioa,
sozial gaiak, kirola eta kultura, eus-
kara barne. Hitz bitan, esparru
soziala landu behar dugu gizartea-
ren beharrei erantzuteko.

Abertzaleek oro har beren proiek-
tua argitzeko tenorea heldu da. 
Hasteko Iparraldean ezin da
gehiago Hegoaldeko errezeta apli-
katu. Betiko galderarekin segitzen
dugu: zer nahi dugu nazio bezala?
Errazera jotzen dugu. Autonomia
proiektua? Ados. Denok bai erra-
ten dugu, baina zer da proiektua
zehazki? Autonomiaz pentsatzea
baino zailagoa da irakaskuntzan
edo lan esparruan soluzioak aurki-
tzea. Eguneroko beharren solu-
zioak atzeman behar ditugu.

Nola ikusten duzu Euskal Herria
bere osotasunean? 
Hegoaldeko egoerak zinez hunki-
tzen nau. Abertzalea naiz eta
hango egoeraren mina daukat jai-
kitzean eta oheratzean. Bortizke-
ria, terrorismoa edo borroka
armatuaren garaia pasa da. Nahi
bezala deituta ere, gelditu behar
da. Soluzioa luzea da, politikak ez
du aterabiderik berehala ekartzen,
pixkanaka joan behar dugu. Irlan-
dan egin duten bezala. Lizarra-
Garaziko Akordioaren nostalgia
dut. Urrats handia eman genuen.
Batzuek boterea galtzen zutelako
leherrarazi zuten eta min dut. Bide
hura zen aterabidea, baita Iparral-
dearentzat ere. Udalbiltza arma
izugarria zen, gure herriko etxee-
tan �arma atomikoa� zen. n

hautagaiaren arabera. Abertzaleon
mezuan arazo bat dago: Iparralde-
ko barnealde eta kostaldearentzat
mezu bera erabiltzea. Damu dut,
baina abertzaleok diskurtso erro-
mantikoarekin segitzen dugu. Nik
udal kanpainan ez ditut Laboran-
tza Ganbara, Departamendua edo
Autonomiaren beharra aipatu.
Aipatu banu martitzar bat bezala
so eginen lidakete. Abertzaleok
arras atxikiak gara aldarrikapen
horiei, ondo da, baina BAMen,
Donibane Lohizunen edo Hen-
daian ez gara urrun joanen.

Alain Iriartek egin duen zentro
eskuinaren aldeko aukera nola
baloratzen duzu?
Politikoki elkarrekin hazi gara,
lagunak gara. Egin duen lanaren
ordaina ukan du. Inork ez dio
deus oparitu. Sei urtez oposizioan
eta beste sei udal gobernuan aritu
da, herritarrengandik hurbil. Joko
politikoan sartu eta bozak eskui-
naren eremuan erdietsi ditu, ados.
Nik bere jarrera sostengatzen dut.

Kontseilu Nagusia amini bat aldatu
da, PSk irabazi aulkiak direla-eta.   
Ni loriatua naiz. Abertzalea eta
ezkerrekoa naiz, nahasia, ez erdia
eta erdia, nahasia. Departamen-
duaren erdia ezkerrekoa bada
loriatzen naiz. Bidea hori dela
erakutsi digute emaitzek. Gure
proiektua ezkerretik joanen bada,
ezker frantsesarekin lan egin
beharko dugu ezinbestean. Haiek
gure beharra dute eta guk haiena.

Abertzaleen bidea hori da, beraz. 
Dudarik gabe. Hauteskundeen
xedea boterea hartzea da eta aber-
tzaleek ez dute barneratu hori
oraindik. Herri mailan ari naiz,
besteetatik urrun gara oraino,
baina jinen da. Frantses sistemak
kontraesanean jartzen gaitu, ados.
Alain Iriart horren lekuko. Ezke-
rrekoa da, baina zirkunstantziek
eskuinaren esparrura eraman dute.
Sistema perbertsoa da nolabait.
Baina jendeak bereizi behar ditu
pertsonaren nortasuna eta siste-
marena. Hautetsi abertzaleek eta
oinarrizko militanteek denbora
hartu behar dugu barne gogoeta
egiteko, oinarri berriak eta proiek-

